
 

 

 

 

 

PERLUASAN DIGITALISASI PERUNCITAN (ReDI) – KUALA PERLIS 

GO CASHLESS MERANCAKKAN SEMULA SEKTOR PERUNCITAN 

NEGERI PERLIS DAN PROGRAM JELAJAH PROGRAM JUALAN 

MALAYSIA (PJM) BERSAMA KTMB 

 

 

KUALA PERLIS, 29 Jun 2022 – Yang Berhormat Dato’ Rosol bin Wahid, 

Timbalan Menteri Perdagangan Dalam Negeri dan Hal Ehwal Pengguna hari 

ini  telah menyempurnakan Majlis Pelancaran program utama Kementerian 

iaitu Inisiatif Pendigitalan Sektor Peruncitan (Retail Digitalisation Initiative 

– ReDI) Peringkat Negeri Perlis. 

 

2. Pelancaran ReDI ini adalah sebahagian dari  pelaksanaan inisiatif 

pengembangan sektor perniagaan yang menjadi teras utama 

Kementerian Perdagangan Dalam Negeri dan Hal Ehwal Pengguna 

(KPDNHEP). Program ReDI telah berjaya dilaksanakan di Putrajaya, Hulu 

Terengganu, Kapit Sarawak, Pulau Pangkor, Labuan, Sandakan, Sabah 

dengan 3,919 peniaga telah beralih ke medium digital dan kini ianya 

diperluaskan di Perlis dengan menyasarkan Kuala Perlis Go Cashless di 

sini. Inisiatif ReDI ini bukan sahaja dapat mengurangkan kebergantungan 

kepada wang tunai, malah memberi pelbagai manfaat kepada pengguna 

dan peniaga dalam tiga (3) aspek iaitu mudah, cepat dan selamat. 

 



3. Selain itu, bagi menyokong pelaksanaan ReDI yang dilaksanakan 

dengan kerjasama Kerajaan Negeri Perlis serta Majlis Perbadanan Kangar 

(MPK) ini, Kementerian bersetuju untuk menyalurkan peruntukan sebanyak 

RM30,000 bagi melaksanakan program insentif baru kepada peniaga dan 

pengguna secara tanpa tunai di Kuala Perlis ini.  

 

4. Pada masa yang sama, Kementerian juga meneruskan perluasan 

Kempen Pembudayaan Norma Baharu Sektor Peruncitan di Brasmana 

Foodtruck & Flea Market, Kuala Perlis. Di antara langkah yang akan 

digunakan dalam kempen ini ialah melalui pemasangan Sistem Ulang Siar 

Digital. Sistem ini adalah salah satu strategi bagi memudahkan semua pihak 

menerima maklumat dengan pantas dan mudah. Kementerian mengucapkan 

setinggi penghargaan dan terima kasih atas kerjasama daripada Kerajaan 

Negeri Perlis, Majlis Perbandaran Kangar (MPK) dan Pengurusan Hotel 

Putra Brasmana yang memberikan sokongan yang sangat baik dalam 

menjayakan inisiatif ini.  

 

5. Pada hari ini juga, Kementerian turut menjalankan Program Jelajah 

Program Jualan Malaysia (PJM) bersama KTMB yang memfokuskan 

elemen promosi yang dijalankan secara kolaborasi strategik yang telah 

terjalin secara berperingkat sejak 27 Julai 2020 yang lalu. Elemen promosi ini 

dilaksanakan melalui tren-tren KTM Komuter, Electric Train Services (ETS) 2 

dan Diesel Multiple Unit (DMU) yang terpilih, dan paparan digital dan bercetak 

di stesen KL Sentral.  

 

 

 



6. Dalam hubungan ini juga, KPDNHEP turut mempromosikan Kempen 

Beli Barangan Malaysia (KBBM) dan beberapa produk usahawan tempatan 

yang merupakan jenama tempatan turut diperkenalkan sepanjang program 

jelajah ini. Jelajah PJM KTMB merupakan satu titik permulaan sebagai 

platform kepada usahawan jenama tempatan memperluaskan lagi 

pasaran. Program ini yang direncanakan bagi membantu pemain-pemain 

industri merancakkan aktiviti sektor peruncitan dan mengembalikan keyakinan 

pembeli yang terjejas dengan pandemik COVID-19 dengan membantu 

memulih (recovery), merancak (revitalise) dan menghidupkan semula 

(revive) sektor peruncitan di seluruh negara sebagai penyumbang utama 

kepada ekonomi negara. 

 

7. Selain itu, Kementerian bersama Hotel Putra Brasmana juga telah 

mengambil inisiatif merancakkan Kempen Beli Barangan Malaysia 

(KBBM) dengan menjalinkan kerjasama dengan usahawan tempatan bagi 

menempatkan produk-produk mereka di hotel tersebut. Antara barangan yang 

dibekalkan adalah produk makan ringan, produk minuman, produk penjagaan 

diri dan lain-lain lagi yang menepati keperluan industri perhotelan.  

 

8. Pada masa yang sama, Kementerian juga membuat penyerahan satu 

mesin retort kepada pihak pengurusan Hotel Putra Brasmana di mana, 

Inisiatif melalui proses pembungkusan secara retort ini mampu 

membantu pengguna, pengusaha hotel dan syarikat katering untuk 

menguruskan lebihan makanan secara lebih sistematik bagi 

memanfaatkan golongan penerima di Negeri Perlis. 

 

 



9. Untuk sebarang pertanyaan lanjut, pihak pemain industri dan orang 

ramai boleh menghubungi Sekretariat Perdagangan Pengedaran dan 

Industri Perkhidmatan (SPIP) di talian hotline 03- 8882 5881/ 5905 atau 

melalui emel kepada spip@kpdnhep.gov.my 

 

 

 

YB Dato’ Rosol bin Wahid 

Timbalan Menteri Perdagangan Dalam Negeri dan Hal Ehwal Pengguna 

Kuala Perlis, 29 Jun 2022 

#End# 

LATAR BELAKANG 

 

Kementerian Perdagangan Dalam Negeri dan Hal Ehwal Pengguna 

(KPDNHEP) telah ditubuhkan pada 27 Oktober 1990. Matlamat penubuhan 

Kementerian adalah untuk menggalakkan pembangunan perdagangan 

dalam negeri yang berdaya maju, berdaya saing, dan berdaya mampan, 

khususnya di dalam sektor perdagangan pengedaran. 

 

Sektor perdagangan pengedaran adalah antara penyumbang utama KDNK 

negara dan ia bertindak sebagai benteng kestabilan ekonomi, terutama 

semasa situasi ekonomi luaran berada di dalam keadaan ketidaktentuan. 

Perdagangan pengedaran perlu kukuh bagi menampan sebarang 

ketidakstabilan dalam ekonomi negara. 

 

Dalam masa yang sama, Kementerian juga komited dalam melindungi 

kepentingan dan hak-hak pengguna. Ini termasuk membangunkan 

ekosistem pengguna dan peniaga yang bersifat melengkapi dan ke arah 

self-regulated, seiring dengan aspirasi ke arah masyarakat negara maju. Ia 

diharapkan akan melahirkan pengguna dan peniaga yang matang dan 

beretika dalam berurusniaga, dan hasilnya adalah negara yang seimbang 

dari segi ekonomi dan sosial. 

 

Agensi di bawah KPDNHEP: 

 


